
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապա​տաս​խան, ինչպես նաև հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված <<Գնումների գործընթացի կազմակերպման մասին>> կարգի 32-րդ կետի 5-րդ ենթակետի <<բ>> պարբերությունը՝ Հայաստանի Հանրապետության կառավարությունը  ո ր ո շ ո ւ մ  է.

1. Սահմանել, որ <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի <<Հուշարձանների վերա-նորոգում և վերականգնում>> ծրագրով նախատեսված 12 պատմաճարտարապետա​կան հուշարձանների վերականգնման, մեկ պատմաճարտարապետական հուշարձանի կոնսերվացման նախագծի կազմման և մեկ պեղման աշխատանքների ձեռքբերումն իրականացվում է <<Գնումների մասին>> Հայաստանի Հանրա​պետու​թյան օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով: 
2. Հաստատել <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի <<Հուշարձանների վերանորոգում և վերականգնում>> ծրագրով նախատեսված բանակցային ընթացա​կարգով գնման գործընթաց իրականացնող պատմաճարտարապետական հուշարձանների ցանկը՝ համաձայն հավելվածի:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

                                                                                                       Հավելված
ՀՀ կառավարության 2012թվականի 

մարտի –ի N    -Ն  որոշման
ՑԱՆԿ
<<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի <<Հուշարձանների վերանորոգում և վերականգնում>> ծրագրով նախատեսված պատմաճարտարապետական
հուշարձանների, որոնց վերականգնման աշխատանքների ձեռքբերումն
իրականացվելու է բանակցային ընթացա​կարգով
	N
	Պատմաճարտարապետական հուշարձանների վերականգնում
	Նախահաշվային
 արժեքը /հազ. դրամ/

	1.
	Ոսկեվազի Սբ Հովհաննես եկեղեցի
	15 500,0

	2.
	Հարթավանի Աստվածընկալ վանք
	15 000,0

	3.
	Իրինդի Սբ Աստվածածին եկեղեցի
	5 000,0

	4.
	Քոբայր կայարանի Քոբայրավանք
	15 000, 0

	5.
	Բուժականի Թեղենյաց վանք
	15 000,0

	6.
	Խաչիկի Քարկոփի վանք
	15 000,0

	7.
	Գոշ, Գոշի դամբարան
	4 000,0

	8.
	Բջնիի Բջնո ամրոց
	7 500,0

	9.
	Արտաբույնքի Սմբատաբերդ ամրոց
	8 000,0

	10.
	Արտաբույնքի Ցախաց քար եկեղեցի
	7 700,0

	11.
	Կապանի Հալիձորի բերդ-ամրոց
	5 000,0

	12.
	Սանահին վանական համալիր
	18 000,0

	
	Պատմաճարտարապետական հուշարձանի տարածքների պեղում
	Նախահաշվային արժեքը

	13.
	<<Լոռի բերդ>> ամրոց
	8 000,0

	
	Պատմաճարտարապետական հուշարձանների նախագծում
	Նախահաշվային արժեքը

	14.
	Բգավոր եկեղեցի
	2 400,0


                                          ՏԵՂԵԿԱՆՔ-ՀԻՄՆԱՎՈՐՈՒՄ
	<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
<<ՀՈՒՇԱՐՁԱՆՆԵՐԻ ՎԵՐԱՆՈՐՈԳՈՒՄ ԵՎ ՎԵՐԱԿԱՆԳՆՈՒՄ>> ԾՐԱԳՐՈՎ ՀԱՏԿԱՑՎԱԾ ԳՈՒՄԱՐՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>>
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	1.
	Անհրաժեշտությունը

	
	   <<Հայաստանի Հանրապետության 2012 թ. պետական բյուջեի մասին>> Հայաստանի Հանրապետության թիվ ՀՕ-285-Ն օրենքի N 1 հավելվածով հաստատված <<Հուշարձանների վերանորոգում և վերականգնում>> ծրագրով նախատեսված է թվով 18 պատմամշակութային հուշար-ձաններից 14 հուշարձանի վերականգնման, նախագծանախահաշվային փաստաթղթերի մշակման, հուշարձանամերձ տարածքների պեղման աշխատանքների իրականացման բնականոն գործընթացի ապահովում, ֆինանսական լրացուցիչ ներդրումների նվազեցում:

	2.
	Ընթացիկ իրավիճակը և խնդիրները

	
	      ՀՀ  2012 թ. պետական բյուջեի <<Հուշարձանների վերանորոգում և վերականգնում>> ծրագրով նախատեսված թվով 12 պատմաճարտա-րապետական հուշարձանների վերականգնման աշխատանքները սկսվել են դեռևս 2005-2006 թթ. և շարունակվել հաջորդ տարիներին: Այդ հուշարձանների մեծ մասում (Ոսկեվազի Սբ Հովհաննես եկեղեցի, Հարթավանի Աստվածընկալ վանք, Իրինդի Սբ Աստվածածին եկեղեցի, Քոբայր կայարանի Քոբայրավանք, Բուժականի Թեղենյաց վանք, Խաչիկի Քարկոփի վանք) վերականգնողական աշխատանքները մտել են ավարտական փուլ, սակայն առանձին հուշարձաններում նախորդ տարիներին ֆինանսական միջոցների սղության, ինչպես նաև որոշ հուշարձաններում վթարային իրավիճակներից ելնելով, հրատապ աշխատանքների իրականացման պատճառով մնացել են անավարտ (Բջնիի Բջնո ամրոց, Արտաբույնքի Սմբատաբերդ ամրոց և Ցախաց քար եկեղեցի, Կապանի Հալիձորի բերդ-ամրոց): Շարունակական բնույթ են կրում նաև ՀՀ կառավարության համապատասխան հանձնարարականով 2011 թվականից սկսված Գոշավանքի Մխիթար Գոշի դամբարանի վերականգնման աշխատանքները, ինչն իրականացվում է պետության և մասնավոր հատվածի համագործակցության ձևաչափի ներդրման շրջանակներում: Նշված հուշարձանների վերականգնման աշխատանքներ իրականացնող կապալառու կազմակերպությունների մասնագետները քաջածանոթ են վերականգնողական աշխատանքների ընթացքում ծագող ու մասնագիտական լուծում պահանջող տարաբնույթ խնդիրներին: Նրանց կողմից բարձրացված հարցադրումները մասնագիտական առումով պատճառաբանված են, ինչը նպաստում է հուշարձանների անխաթար ու գիտականորեն հիմնավորված վերականգնմանը: Մասնագիտական համակողմանի քննարկման արդյունքում վերանայվել են նաև Բգավոր եկեղեցու վերականգնման հետ կապված խնդիրները, մասնավորապես 2009-2010 թթ. տեղում կատարված լրացուցիչ ուսումնասիրությունների արդյունքներից ելնելով՝ բնագավառի փորձառու մասնագետների պնդմամբ հուշարձանի ամբողջական վերականգնման փոխարեն անհրաժեշտ է իրականացնել հուշարձանի մասնակի վերականգնում և ամրակայում: Այս աշխատանքները հնարավոր է իրականացնել համապատասխան նախագծանախահաշվային փաստաթղթերի առկայությամբ, ինչի կազմումը նպատակահարմար է կատարել հուշարձանը երկար տարիներ ուսումնասիրած, հուշարձանի և տեղանքի առանձնահատկություններին քաջածանոթ վերականգնող-ճարտա-րապետի միջոցով:
      2012 թ. վերականգնվող հուշարձանների անվանացանկում իր պատմաճարտարապետական արժեքով ու հետագա անխաթար պահպանության խնդիրներով առանձնանում է ՅՈՒՆԵՍԿՕ-ի համաշխարհային ժառանգության ցանկում ընդգրկված Սանահին վանական համալիրը. մի հուշարձան, որտեղ վերականգնողական աշխատանքներին զուգընթաց, համաձայն նախագծի, պետք է իրականացվեն նաև հուշարձանների տանիքների բուսածածկի, գրունտային և մթնոլորտային ջրերի դեպի հուշարձան ներթափանցումը կանխարգելող միջոցառումներ: Աշխատանքներ, որոնք նպատակահարմար ենք գտնում իրականացնել հուշարձանների վերականգնման բնագավառում երկար տարիներ աշխատանքային փորձ ունեցող, մասնագիտացված, այդ աշխատանքների առանձնա-հատկություններին տիրապետող կազմակերպության միջոցով:

     Շարունակական բնույթ են կրում նաև 2010 թ. <<Լոռի բերդ>> ամրոցում սկսված պեղման աշխատանքները, ինչը հնարավորություն կտա հստակեցնելու <<Լոռի բերդ>> արգելոցի բացօթյա ցուցադրության ցուցադրական համալիրները, միջնադարյան Հայաստանի քաղաքային կենցաղին և մշակույթին նվիրված կազմակերպվելիք գիտական ցուցադրության հիմնական ուղղվածությունը: Նշված կազմակերպու-թյուններն ունեն նաև որոշակի փորձ ու արդեն ներդրված նյութական միջոցներ (քար, կիր, տախտակամած և այլն):

	3.
	Տվյալ բնագավառում իրականացվող քաղաքականությունը

	
	Պատմամշակութային անշարժ հուշարձանների պահպանության և դրանց՝ հաջորդ սերունդներին փոխանցման գործընթացի անընդհատության ապահովում, գիտականորեն հիմնավորված ցուցադրության կազմակերպում, միջնադարյան Հայաստանի մշակութային ժառանգության հանրահռչակում:

	4.
	Կարգավորման նպատակը և բնույթը

	
	     Ստեղծել համապատասխան իրավական դաշտ <<Հայաստանի Հանրապետության 2012 թ. պետական բյուջեի մասին>> Հայաստանի Հանրապետության թիվ ՀՕ-285-Ն օրենքի N 1 հավելվածով հաստատված, <<Հուշարձանների վերանորոգում և վերականգնում>> ծրագրով նախատեսված թվով 18 պատմամշակութային հուշարձանների վերականգնման, նախագծանախահաշվային փաստաթղթերի մշակման, պեղման աշխատանքների իրականացման համար: Անհրաժեշտություն է առաջացել 12 պատմաճարտարապետական հուշարձանի վերականգնման, մեկ պատմաճարտարապետական հուշարձանի կոնսերվացման նախագծի կազմման և մեկ պեղման աշխատանքների ձեռքբերումն իրականացնել բանակցային ընթացակարգով` առանց գնումների հայտարարություն տալու:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործընթացում քննարկումներ են կազմակերպվել բնագավառի փորձագետների և ՀՀ մշակույթի նախարարության մասնագետների մասնակցությամբ: 

	6.
	Ակնկալվող արդյունքը

	
	<<Հայաստանի Հանրապետության 2012 թ. պետական բյուջեի մասին>> Հայաստանի Հանրապետության թիվ ՀՕ-285-Ն օրենքի N 1 հավելվածով հաստատված <<Հուշարձանների վերանորոգում և վերականգնում>> ծրագրով նախատեսված է պատմամշակութային հուշարձանների վերականգնման նախագծանախահաշվային փաստաթղթերի մշակում, հուշարձանամերձ տարածքների պեղում և վերականգնողական աշխատանքների կատարում:


ՀՀ մշակույթի նախարար 



Հասմիկ Պողոսյան

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
<<ՀՈՒՇԱՐՁԱՆՆԵՐԻ ՎԵՐԱՆՈՐՈԳՈՒՄ ԵՎ ՎԵՐԱԿԱՆԳՆՈՒՄ>> ԾՐԱԳՐՈՎ ՀԱՏԿԱՑՎԱԾ ԳՈՒՄԱՐՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ
ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության մշակույթի նախարարությանը <<Հուշարձանների վերանորոգում և վերականգնում>> ծրագրով հատկացված գումարով գնման գործընթաց կազմակերպելու մասին>> Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
<<ՀՈՒՇԱՐՁԱՆՆԵՐԻ ՎԵՐԱՆՈՐՈԳՈՒՄ ԵՎ ՎԵՐԱԿԱՆԳՆՈՒՄ>> ԾՐԱԳՐՈՎ ՀԱՏԿԱՑՎԱԾ ԳՈՒՄԱՐՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
<<Հայաստանի Հանրապետության մշակույթի նախարարությանը <<Հուշարձանների վերանորոգում և վերականգնում>> ծրագրով  հատկացված գումարով գնման գործընթաց կազմակերպելու մասին>> Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
<<ՀՈՒՇԱՐՁԱՆՆԵՐԻ ՎԵՐԱՆՈՐՈԳՈՒՄ ԵՎ ՎԵՐԱԿԱՆԳՆՈՒՄ>> ԾՐԱԳՐՈՎ ՀԱՏԿԱՑՎԱԾ ԳՈՒՄԱՐՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության հեղինակը /առաջարկության ստացման ամսաթիվը/
	Առաջարկության 
և 

դիտողության   բովանդակությունը
	ՀՀ մշակույթի նախարարության պարզաբանումները և

հիմնավորումները



	ՀՀ ֆինանսների նախարար

1/13.1/2027-12

23.02.2012 թ.
	Որոշման նախագծի վերաբերյալ դիտողություններ և առաջարկություններ չունի:
	


ՀՀ մշակույթի նախարար 



Հասմիկ Պողոսյան

